
GOUVÈNÈ CUOMO BAY DETAY SOU ENPÒTANS KAPITAL FORT DRUM ANVAN 
SESYON EKOUT KOMINOTÈ LAME A 

Gouvènè Adjwen Hochul, Komisyonè Ajans Eta a, ap Patisipe nan Sesyon Ekout Kominotè 

Lame a Aswè a nan Watertown 
 
Gouvènè Andrew M. Cuomo jodi a te souliyen enpòtans kapital Fort Drum genyen pou Eta New 
York ak North Country epi te detaye kokenn envestisman Eta a sou dènye lane yo – eki te 
pwopoze nan Bidjè Egzekitif 2015-2016 la – pou ranfòse baz la ak kominote lokal la, anvan 
Sesyon Ekout Kominotè lame a vandredi swa. 
 
Pandan Lame peyi Etazini an a prepare l pou deside sou diminisyon nan estrikti militè, l ap 
òganize apeprè 30 sesyon ekout kominotè nan tout peyi a nan gwo enstalasyon Lame yo pou 
manm kominote yo ka fè tande vwa yo. Nan kad efò administrasyon Cuomo a pou l demontre 
angajman Eta a gen pou Fort Drum, Gouvènè Adjwen Kathy Hochul ak direktè Ajans Eta yo – 
san bliye Richard Ball, Komisyonè Depatman Agrikilti ak Mache, Eric Hesse, Direktè Zafè 
Veteran, Audrey Zibelman, Prezidan Komisyon Sèvis Piblik la, Sean Fitzgerald, Asistan 
Komisyonè Homes and Community Renewal, Rosemary Powers, Ofisye Responsab Operasyon 
nan Depatman Transpò – pral patisipe nan sesyon ekout kominotè a vandredi swa nan 
Watertown. 
 
“Fort Drum fè pati North Country nan Eta New York, ak lame peyi nou an, epi New York fyè 
anpil pou l resevwa 10yèm Divizyon Montay la,” te deklare Gouvènè Cuomo. “Pandan ane k 
pase yo, kominote North Country a ak Eta a fè envestisman enpòtan nan Fort Drum pou sipòte 
Misyon Lame a epi ede satisfè bezwen li yo tankou nouvo wout, enfrastrikti, lojman bon mache 
ak sèvis swen sante lokal amelyore. Nan travay ansanm ak patnè lokal ak federal nou yo, n ap 
kontinye fè tout bagay nou kapab pou garanti Fort Drum rete yon enstalasyon militè dinamik ak 
aktif pandan ane kap vini yo.” 
 
“Antanke kote ki bay plis travay nan tout North Country, Fort Drum rete yon resous san parèy 
kap estimile kwasans ekonomik ak pwosperite pataje pou Eta nou an ak rezidan li yo,” te deklare 
Gouvènè Adjwen Hochul. “Antanke Nouyòkè, nou konprann tou wòl ki pa gen pri li jwe nan 
resevwa gason ak fanm militè vanyan nou yo – ansanm ak apeprè 26.500 manm fanmi chè a yo. 
Gouvènè a, ansanm ak bakòp delegasyon Kongrè nou an, rete kwè nou dwe kontinye bay sipò 
san fay nou pou Fort Drum epi pwoteje enstalasyon enpòtan anpil sa kont tout diminisyon. 

Mwen rete kwè temwayaj ki bay isit la Jodi a pral konvenk gouvènman federal sou jan kominote 
lokal la ak Eta New York ap sipòte Fort Drum.” 
 
Fort Drum, kote 10yèm Divizyon Montay la ye, anpwaye dirèkteman 21.068 moun, ankontan 
3.799 sivil epi sipòte yon lòt 6.195 dyòb nan rejyon an ki, si se pat sa, pa tap egziste. Rediksyon 
nan pèsonèl Lame a ap konsidere a – swa 16.000 – ap gen yon konsekans devastatè, kap afekte 
yon lòt 24.288 madanm/mari ak pitit sòlda nan Fort Drum, epi k ap lakòz pèt dirèk yon tyè nan 
popilasyon total Konte Jefferson lan. Tout timoun Fort Drum ale lekòl epi konsa, 7.276 pitit 
fanmi militè enskri nan twa rezo lekòl lokal pandan lane lekòl 2014-2015 la, ki gen ladann 40 
pousan enskripsyon total nan Distri Lekòl Indian River Central, Carthage Central ak Watertown 
City yo. Sòlda, manm fanmi yo ak veteran genyen 38 pousan nan ansanm elèv nan Jefferson 
Community College.  
 
Nan mwa out 2014, Gouvènè Cuomo te voye yon lèt bay Sekretè Lame a, John M. McHugh ak 
Chèf Pèsonèl Lame a, Jeneral Raymond T. Odierno kote li fè konnen enkyetid li genyen sou 
konpresyon nan Fort Drum, epi bay plis detay sou efò Eta a pou envesti nan Fort Drum ak 
kominote vwazwen yo epi pou sipòte yo. Ou ka wè lèt la LA A. Nan mwa septanm 2014, 
Gouvènè Cuomo te patisipe nan yon vwayaj Depatman Defans te òganize pou vizite twoup nan 
10yèm Divizyon Montay kap travay nan peyi Afganistan. Nan mwa desanm 2014, Gouvènè 
Cuomo te patisipe nan seremoni “Byenveni Lakay” 10yèm Divizyon Montay la nan Fort Drum.  
 
Envestisman ak aksyon Eta a te fè pandan lane pase yo, epi li te pwopoze nan Bidjè Egzekitif 
ane sa, pou sipòte ak ranfòse Fort Drum ak kominote vwazen yo: 

• Achte 1.300 ak tè anplis: Bidjè 2015-2016 Gouvènè a pwopoze $1.5 milyon kap 
pwoteje plis pase 1.300 ak tè anplis pou zòn Army Compatible Use Buffer (ACUB) a nan 
toutotou Fort Drum. Sa va double envestiman Eta a jiska jounen jodi a ki deja ap pwoteje 
pou toutan plis pase 6.000 ak tè.  

• Amelyorasyon nan Route 26: Bidjè 2015-2016 Gouvènè a pwopoze tou $25 milyon 
pou amelyorasyon yo diskite anpil sou yo nan Route 26 anndan Fort Drum. 

• Pwoteksyon espas ayeryen: Eta a travay pou garanti anplasman pwojè enèji van 
renouvlab la pa entèfere ak kapasite antrennman espas ayeryen Fort Drum la. 

• I-781 Fort Drum Connector: Pwojè $57 milyon Konektè Fort Drum (I-781) an te fini 
nan mwa desanm 2012, epi founi yon lyezon kat mayl dirèk ant I-81 ak Fort Drum. 
Konektè a amelyore dirablite ekonomik ak estratejik pou Fort Drum. Gouvènè Cuomo te 
vote lwa ki bay non I-781 lan pou onore Lyetnan Jeneral Paul Cerjan de regrete memwa 
ki te jwe yon kokenn wòl nan agrandisman Fort Drum. 

• Aksè sou Ray Amelyore: Eta a te konstwi de nouvo anbranchman 4.000 pye nan lane 
2006 pou amelyore kapasite depwaman ak mobilizasyon. 

• Ogmante Kapasite Kago: Eta New York te sipòte yon wout aksè nan Port of 
Ogdensberg ak 1.9 milyon, sak ogmante kapasite pò a pou kago gwo fòma. 

• Envestisman nan Lojman Bon Mache: Antou, $50 milyon nan envestisman Eta New 
York konbine ak $9.4 milyon nan envestisman kominotè lokal, sak kreye 4.780 nouvo 
inite lojman lokasyon pou plizyè fanmi depi lane 2005. Sa gen ladann bourad lajan 
Atravè Pwogram Lojman pou Lokasyon Kominotè Development Authority of the North 
Country’s (DANC) an ki te jwe yon gwo wòl nan kreyasyon plis pase 700 inite kay bon 
mache nan Vil Watertown. NYS Office of Housing and Community Renewal (NYSHCR) 

resevwa $2.4 milyon nan men Housing Trust Fund pou Beaver Meadows, yon devlopman 
296 inite pou lokasyon ki te louvri nan lane 2013. Eta a te envesti $12.2 milyon nan 
kapital Kredi Enpo sou Kay pou Moun ki gen Ti Revni te mobilize, ansanm ak $1.7 
milyon nan NYSHCR’s Housing Trust Fund, pou konstriksyon Creekwood Phase I, yon 
devlopman lojman 96 inite ki te fini nan lane 2013. 

• Envestisman nan Swen Sante: Patnè onivo Eta ak lokal sipòte amelyorasyon teknoloji 
enfòmasyon sante depi lane 2007 ak apeprè $19 milyon. $4.1 milyon nan bourad lajan eta 
sipòte rekritman pwofesyonèl sante sitou pwofesyonèl swen sante mantak, pou satisfè 
bezwen pasyan militè. Pa genyen lopital militè sou enstalasyon an, sak kreye yon modèl 
patenarya swen sante kominotè militè san parèy. Rezo medikal kominote yo kapab reyaji 
epi aji, sou baz bezwen sòlda ak fanmi yo. Pou kontinye sipòte modèl sa, genyen plis 
pase $100 milyon nan modènizasyon ki nan plan direktè a pou senk lopital nan zòn sèvis 
sante Fort Drum lan. Chak ane, $500.000 depanse nan Eta New York pou satisfè bezwen 
sante konpòtman kap ogmante. Antite onivo Eta ak lokal envesti $648.000 pou amelyore 
kowòdinasyon ak delivrans sèvis medikal ijans nan zòn Fort Drum atravè Sèvis 
Kowoperativ Medikal Ijans. Eta New York fè yon envestisman $1.1 milyon nan sante 
riral pou reyalize evalyasyon sante kominotè ak aktivite amelyorasyon lasante. Aksyon sa 
yo ap amelyore sante popilasyon nan Rejyon Fort Drum. 

• Envestisman nan Enèji: Eta a te ede nan konvèti yon ansyen santral chabon ki fèmen 
vin enstalasyon ReEnergy Black River a kap kouvri bezwen elektrik Fort Drum ak enèji 
renouvlab pandan 20 lane kap vini yo, ak 33 anpwaye dirèk ak yon chenn 
apwovizyonman byomas 145 plis dyòb pou North Country. 

